
I - ARABAKO BATZAR NAGUSIAK ETA ARABAKO LURRALDE 
HISTORIKOAREN FORU ADMINISTRAZIOA

Arabako Foru Aldundia

LURRALDE OREKAREN ETA LURRALDE ANTOLAMENDUAREN SAILA

83/2024 Foru Agindua, martxoaren 6koa. Hasierako onespena ematea Arratzua-Ubarrundiako 
udalerriko lurzoru urbanizaezinean, Mendibilen, 3 poligonoko 1.150 lurzatian, baratze ekologi-
koko gune bat egiteko proiektuaren interes publikoaren adierazpenaren espedienteari

Alvaro Moya Ordax jaunak eskaera bat aurkeztu dio Arratzua-Ubarrundiako Udalari, Mendibilen, 
3 poligonoko 1.150 lurzatian, landa lurzoruan, baratze ekologikokoko gunea egiteko proiektu bat 
aurrera eramateko.

Udalak espedientea bidali du, eta eskatu du izapidetu dadila proiektuaren interes publikoaren 
adierazpena, Lurzoruari eta Hirigintzari buruzko ekainaren 30eko 2/2006 Legeak 28.5.a) artikuluan 
xedatutakoa betetzeko.

Proiektua ikusita, Arratzua-Ubarrundiako Udalari eskatzen zaio zuzendu eta osatu dezala 
informazioa, sustatzaileak proposatu duen jarduera osatzen duten elementu guztiek hartuko 
duten azalera osoari buruzko justifikazio agiriak aurkez ditzan. Udalak, horretarako emandako 
epearen barruan, helarazpena bete eta berrikusitako instalazioaren oinarrizko proiektuaren 
memoria bidali zuen. Memoria horretan jasotzen denez, instalazioak 4.900 metro karratuko 
azalera hartuko du guztira, lurzatiak dituen 8.060,42 metro karratuetatik.

Proiektuaren helburu nagusia nekazaritza proposamen berritzaile bat diseinatzea da, baratze 
laborantza ekologikoa eta erabilera ludikoa sustatzeko banakako lurzatien bidez, bai eta “fauna 
eta flora kontserbatzeko espazioak sortzea ere”. Jasota geratzen da biodibertsitate handiko 
antolamendua sortu nahi dela baratze erabilera berezi baterako, ekologikoki askotarikoa den 
espazio bat sortu nahi dela, pertsonek lursail pertsonalizatuez gozatu ahal izan dezaten, irabaz-
teko xederik gabeko familia baratze txikiak lantzeko, eta gune nagusi begetalizatu bat sortu nahi 
dela, oinarrizko azpiegitura batzuekin, hala nola, lanabesentzako etxola, ur guneak, landaredi 
zerrendak eta bainugela.

Udal arkitektoak egindako txostenean jasota dago lurzatia lurzoru urbanizaezin gisa sailka-
tuta dagoela eta J.25 nekazaritza eta abeltzaintza intereseko zona babestu gisa kalifikatuta. Bat 
etorriz udalerriko hiri antolamendurako plan orokorrean ezarritakoarekin, 4.6.1.2. artikuluak 
xedatutakoaren arabera, zona horretan baimendutako erabileren artean daude onura publikoko 
eta interes sozialeko instalazioak jartzea, baldin eta bere izaera eta ezaugarriak direla-eta bertan 
jarri behar badira.

Txostenak jasotzen duenez, lurzatiaren baldintzatzaile gainjarriak dira akuiferoen kutsadu-
rarekiko kaltebera den arearena eta korridore ekologikoen sarearena. Beraz, ingurumen arloko 
eskumena duen foru organoak ingurumen eraginen balorazio espezifikoaren txostena egin 
beharko du aldez aurretik. Era berean, Arratzua Ubarrundia udalerriak zortasun aeronautikoak 
babesteko arearen baldintza du. Txostenak zehazten du, halaber, lizentzia eman aurretik, proiek-
tuak AFAko Ingurumen eta Biodibertsitate Zerbitzuaren eta Nekazaritza Sailaren baimena izan 
behar duela.

Aurrekari horiei oinarri juridiko hauek aplikatu behar zaizkie:

Lurralde Orekaren eta Lurralde Antolamenduaren Saileko diputatuak eskumena du azter-
gai den espedientea ebazteko, bat etorriz Arabako Foru Aldundiaren sailen egitura 2023-2027 
legegintzaldirako zehazten duen Diputatu Nagusiaren ekainaren 30eko 152/2023 Foru Dekretuan 

eta Lurralde Orekaren eta Lurralde Antolamenduaren Sailaren egitura organikoa eta funtzionala 
onesten duen urtarrilaren 30eko Foru Gobernu Kontseiluaren 1/2024 Foru Dekretuan xedatu-
takoarekin.

Lurzoruaren eta Hiri Birgaitzearen Legearen testu bategina onesten duen urriaren 30eko 
7/2015 Legegintzako Errege Dekretuak 13.1. artikuluan xedatutakoaren arabera, lurralde eta 
hirigintza antolamenduak urbanizazioaren bidez eraldatzetik babestu duen eta landa egoeran 
dagoen lurzoruan, “salbuespen gisa eta lurralde eta hirigintza antolamenduaren legerian aurrei-
kusitako prozedura erabiliz eta baldintzak betez, zilegi izango da berariazko jarduera eta erabi-
lera batzuk legitimatzea, baldin eta interes publikoa edo soziala badute, landa antolamenduari 
eta garapenari ekarpenak egiten badizkiote edo landa ingurunean kokatu beharrekoak badira”.

Bat etorriz 2/2006 Legeak 28.5.a) artikuluan ezarritakoarekin, lurzoru urbanizaezinean ezingo 
dira gauzatu “aplikatzekoa den arloko legeriak edo lurralde antolamenduak interes publikoko 
deklaratutako zuzkidura, ekipamendu eta jarduerak berariaz ezartzeko jardunak baizik, zeinak, 
betiere, dagokion foru diputatuak ebazpen bidez deklaratu behar baititu interes publikoko, hogei 
egunez jendaurrean edukitzeko izapidea bete ondoren”.

Aztertutako kasuan, hasierako onespena izapide bat baino ez da, hots, prozedura bultzatzen 
duen eta edukia argitaratzea ahalbidetzen duen izapidea baino ez, eta ez du xedatzen, inondik 
inora, behin betiko onespenerako hartu beharreko erabakirik.

Horregatik, eta dagozkidan ahalmenak erabiliz, hau

XEDATZEN DUT

Lehenengoa. Hasierako onespena ematea Arratzua-Ubarrundiako udalerriko lurzoru urba-
nizaezinean, Mendibilen, 3 poligonoko 1.150 lurzatian, baratze ekologikoko gune bat egiteko 
asmoz Alvaro Moya Ordax jaunak sustatutako proiektuaren interes publikoaren adierazpenaren 
espedienteari.

Bigarrena. Espedientea jendaurrean jartzea, hogei egunez, foru agindu hau ALHAOn argi-
taratzen denetik aurrera. Epe horretan, nahi duen orok egoki jotzen dituen alegazioak aurkeztu 
ahal izango ditu. Interesdunek Lurralde Antolamenduaren eta Hirigintzaren Zerbitzuan azter 
dezakete espedientea.

Hirugarrena. Foru agindu honek izapide egintza ez-kualifikatuaren izaera du, eta beronen 
aurka ezin da errekurtsorik aurkeztu.

Vitoria-Gasteiz, 2024ko martxoaren 6a

Lurralde Orekaren eta Lurralde Antolamenduaren Saileko diputatua
ANARTZ GORROTXATEGI ELORRIAGA

